
                   DEN NORSKE KYRKJA

                Gol og Herad sokneråd

Møtebok

for

GOL OG HERAD FELLESRÅD

Møte onsdag 02.09.2020 

Møtestart:
kl 10.00 i Herad kyrkje
Møteslutt:

kl 11.20
Til stade:



Medlemer:
Gunn Astrid Frøysok, Ole Dag Møllerplass, Jorunn Viljugrein Stake, Inger Lagmannsgård, Hilde Midtgård, Evi Anita Torp, Wenche Dahl-Michelsen Fløysand og Arnstein Bleiktvedt.
Varamedlem:
Bjørg Møllerplass.
Andre:

Anne Gerd Jorde, sekretær  

Forfall:
Olveig Synnøve Engene og Kristin Bakke Haugen.
SAKER:

FR-sak  32/20:
Godkjenning av møteprotokoll frå møtet 17.06.2020

FR-sak  33/20:
Overføring av diakonimidlar frå ungdomskafe til pilgrimsvandring – 

ny handsaming

FR-sak  34/20:
Statusrapport  rekneskap 2020

FR-sak  35/20:
Forslag til driftsbudsjett 2021

FR-sak  36/20:
Konfirmantbetaling konfirmant 2021

FR-sak  37/20:
Orienteringssaker

FR-sak 32/20:  GODKJENNING AV MØTEPROTOKOLL  FRÅ MØTE 17.06.2020
Arkiv 012.2

Saksdokument:

1.Møtebok frå møtet 17.06.2020.
Dokumentet  ligg ved saka.

Saksopplysningar:

	Møtebok frå møtet i Gol kyrkjeleg fellesråd i møte 17.06.2020 vert lagt fram for eventuelle korrigeringar og til godkjenning.  


Framlegg  til vedtak:
Gol kyrkjeleg fellesråd godkjenner møteboka frå møte på e-post med frist 17.06.2020
Gol og Herad sokneråd i møte 02.09.2020
VEDTAK :

Gol kyrkjeleg fellesråd godkjenner møteboka frå møte på e-post med frist 17.06.2020
FR-sak  33/20:
OVERFØRING AV DIAKONIMIDLAR FRÅ UNGDOMSKAFE TIL PILGRIMSVANDRINGSPROSJEKT – NY HANDSAMING








Arkiv: 153

Saksdokument: 

1. FR- sak 24/20

2. E-post 23.03.20: 
Svar på rekneskap for ubrukte tilskotsmidlar ungdoms kafé

3. E-post 31.01.20: 
Rekneskapsrapport ungdoms kafé

4. E-post 04.02.19: 
Svar søknad om overføring frå 2018 til 2019 tilskotsmidlar

5. Brev av 25.06.18: 
Tildeling av midlar frå Anders Jahres humanitære stiftelse

6. 01.03.18: 

Søknad om støtte til ungdoms kafé

Saksopplysningar:

I fellesrådsmøte i juni i sak 24/20 vart det vedteke å bruke prosjektmidlar frå Anders Jahres stiftelese som var søkt til ungdomskafe, men som fellesrådet fekk behalde om ungdomskafeen vart lagt ned, til  nytt prosjekt Pilgrimsvandring.  Dessverre vart det oppgitt feil sum i saka.  Det vart teke utgangspunkt i summen frå rekneskapen 2019, men ei rekning frå Gol vidaregåande skule på 4 500 kr for mat kom så seint at den ikkje kom med i rekneskapen for 2019. Summen som vart rapportert inn til bispekontoret og som fellesrådet slapp å tilbakebetale er derfor 15 964,30 kr og ikkje 20 464,30 kr som det vart opplyst i saka frå juni.  Det må derfor eit nytt vedtak på plass med rett sum.
Økonomi:

Budsjettet for å få til ei permanent pilgrimsrute i Gol med skilt er kalkulert til ca 22 000 kr.

Det er ynskjeleg å overføre 15 964,30  kr frå ungdomskafe prosjektet til dette formålet. 

Framlegg til vedtak:

Restbeløp frå tilskot på prosjekt 36 Ungdomskafe på kr 15 964,30 kr blir overført til nytt rekneskapsprosjekt kalla Pilgrimsvandring.  Prosjekt 36 blir avslutta.

Gol og Herad sokneråd i møte 02.09.2020

VEDTAK :

Restbeløp frå tilskot på prosjekt 36 Ungdomskafe på kr 15 964,30 kr blir overført til nytt rekneskapsprosjekt kalla Pilgrimsvandring.  Prosjekt 36 blir avslutta.

FR-sak  34/20:
STATUSRAPPORT REKNESKAP 2020










Arkiv 112










Saksdokument:









1. Utskrift av rekneskapen per 25. august  
Saksdokument 1  ligg som vedlegg.

Saksopplysningar:

I rekneskapsutskrifta ligg det lønsutgifter for dei 8 fyrste månadane. Ein del driftsutgifter som går via autopay er fram til dato for rapport, mens nokon få utgifter og alle inntekter som blir ført manuelt er fram til 15. august.
Rekneskapsutskrifta er alle tenesteområda sett under eitt. Dersom det er lik utbetaling alle månader, vil det etter 7 ½ månader vera forbrukt 62,5 % av kvar post dersom vi skal ligge akkurat på budsjettet.  Nokon postar blir betalt berre 1 eller 2 gonger i året og atter andre som inventar osv. kan styrast endå meir. Prosentsatsen bak må derfor vurderast på kvar post. Når det gjeld lønsposten så er det ei litt anna utrekning på grunn av trekk i løn  og  utbetaling av feriepengar i juni månad.  Her er satsen 63,1% etter at august er ført.  

Kommentarar til nokon av postane:

UTGIFTER:

Post 10100 – fast løn 

Det er brukt 61,04% når august er omme (normalt 63,1%).  Lønsoppgjeret og etterbetaling for det er ikkje forhandla enno og sjølv om dette i år antakelegvis ikkje blir stort, vil det bli ei etterbetaling frå når det gjeld og ein auke på hausten.  I og med at vi ikkje veit eksakt korleis lønsoppgjeret vil sjå ut, er det usikkert korleis dette vil slå ut.  Utifrå forbruk er det å håpe at denne posten vil halde.

Post 10101 Timelønte (klokkarar) og post 10400 Overtid (Helligdagstillegg)
På grunn av korona så har det ikkje vore ordinære gudstenester i deler av mars, april og nesten heile mai.  Dette har ført til mindre utbetalt til klokkarteneste då desse er tilsett på timebasis utifrå kva dei arbeider.  I tillegg har det vorte mindre utgifter på post 10400 der helligdagstillegget i påske og 17. mai fall bort.

Post 10200 Vikarløn og Post 10300 – ekstrahjelp

Desse postane dekker sommarvikarar på kyrkjegarden i tillegg til andre vikarutgifter ved blant anna ferie og frihelger for organist og sjukevikarar. Siste timelistene frå sumaren er ikkje med her.  Det same gjeld timelister til post 10300 som går på prosjektarbeid med flytting av gravminner etter omreguleringa på kyrkjegardane. 
Post 10800 Godtgjering til folkevalte

Det har vore justeringar av reglement for folkevalte og det kan sjå ut som denne posten kan gå 10 000 – 15 000 kr i minus dette året.
Post 10990 Arbeidsgjevaravgift

Denne posten vil få eit mindreforbruk etter som det var eit par månader med nedsett arbeidsgjevaravgift på grunn av korona.

Post 11102 Arrangement

På denne posten blir både vikarar for organist og solistar osv som har eiga firma, ført.  Denne posten må derfor sjåast saman både med post 10200 Vikarløn og 10600 Honorrar. Dersom personen som skal ha betaling har eiga firma og sender faktura, blir utgiftene ført på denne posten.  Der personen er lønsmottakar blir utgiftene førte på post 10200 eller post 10600.

Post 11105 Matvarer,  post 11400 Annonser,  post 11500 Kurs og opplæring,  post 11505 Transportutgifter,  post 11600 Kilometergodtgjering

Alle desse postane har eit mindreforbruk av ulik storleik som følgje av at mykje aktivitetar har vore sterkt redusert grunna covid-19. 

Post 11209 Andre driftsutgifter

Denne posten har allereie eit meirforbruk.  Av utgifter som er ført her er blant anna utgifter til stand på yrkesmessa på Storefjell, diverse skilt og plakatar om korona, filming av gudsteneste til hallingdolen.no,  skadedyrkontrollen (sprøyting mot fluer i Gol kyrkje), brøyteutgifter, hogging av tre ved Gol kyrkje og leige av nitrogenflasker til sprinkelanlegget i Herad kyrkje.
Post 11300 Post/bank/telefon

Denne posten vil mest sansynleg få eit meirforbruk på rundt 8 000 – 10 000 kr.

12700 Revisjon

Denne posten er alt overskride med om lag 45 000 kr og det kan bli endå litt meir etter som vi dette året må sende momsoppgave annakvar månad, mot tidlegare år ein gong i året.  Grunnen er at vi måtte bytte organisasjonsnummer då sokna vart samanslege og det er då krav om at fyrste året måd et leverast momsoppgaver annakvar månad.

Rekninga frå revisjonen er om lag firedobla frå året før.  Noko av årsaka er skifte av revisor og det vart ein del diskusjon rundt føring av blant anna gravfond. I tillegg ligg det ein kostnad på 7200 kr frå Visma etter som både lønn og økonomi måtte setjast opp på nytt i systemet då organisasjonnummeret vart bytta. Konsulenthjelp for oppsett av nye nettsider er på 7400 kr.

INNTEKTER
Post 16000  Brukerbetaling kyrkjelege handlingar
Mange bryllup har vorte utsett dette året på grunn av covid-19. Det gjeld også utanbygdse som betaler avgift for å gifte seg.  Det vil koma inn noko meir på bryllup og urnenedsetting utanbygds, men denne posten vil mest sannsynleg stå med ei mindreinntekt på 12 000 -14 000 kr ved årsslutt.
Post 16100  Betaling frå deltakarar

Konfirmantbetalinga for weekend og nattcup blir nå fakturert på hausten. Eiga sak om korleis vi løyser dette i koronatider der det mest sannsynleg ikkje blir leir.  Eventuelle leirutgifter som vi slepp å betala vil koma på 2021 etter som utgifter til leir blir betalt på våren og vi har brukt å fakturere konfirmantar på hausten for at foreldra skal sleppe å få denne fakturaen tett oppi konfirmasjonen. Denne posten står i budsjettet med 45 000 kr i inntekt og om ikkje konfirmantane blir fakturerte, vil inntekta vera 0.
Post 16500  Avgiftspliktig sal og tenester 

Dei stellavtalane som ligg på fond, er enno ikkje overført frå fonda og kjem i tillegg. Mange har fått bolta opp gravminna undervegs etter kvart som gravminne blir justert etter nye kart og desse fakturane har enno ikkje vorte sendt ut.  Denne posten går i balanse eller litt i pluss.
Post 18600 Offer til eiga verksemd og  Post 18650  Offer til andre

Offerinntektene har gått kraftig ned grunna koronaepidemien.  Mange gudstenester og andre samlingar har vore avlyst og i tillegg var det i starten av opninga av gudstenester berre digital ofring, noko som førte til mindre inntekter.

På rekneskapen er det offer til eiga verksemd som blir berørt.  Her khar det berre kome inn 27% av budsjetterte inntekter.  Når det gjeld offer til andre har det berre kome inn 20% av budsjettert beløp, men dette gjer ikkje utslag på rekneskapen etter som overført beløp også då er redusert tilsvarande på utgiftsida.

Vurdering:
Nokon postar går i minus og andre i pluss. Mykje av dei store endringane kjem av endra drift grunna covid-19. Det er også vanskeleg å seia eksakt korleis aktiviteten blir utover hausten då det er avhengig av eventuelt nye nedstengingar eller meir opning for aktivitetar etter korleis epidemien utviklar seg. Fellesrådet må ta stilling til om det bør til ei budsjettjustering eller om desse endringane berre skal visast i endeleg rekneskap.

Slik det ser ut nå kan det sjå ut som det kan gå mot eit meirforbruk/mindreinntekt på 100 000 -120 000 kr, men då er ikkje lønspostane rekna inn.  Lønsoppgjeret vil bli svært avgjerande om vi her vil få eit mindreforbruk på løn eller ei..I utgangspunktet var 2020 eit hovudoppgjer der det ofte er noko større lønsauke enn ved mellomoppgjer.  Det låg an til eit større oppgjer, men signala nå er at oppgjeret kan bli mykje mindre.  Før vi veit lønsoppgjeret er det vanskeleg å seia korleis den totale rekneskapen vil sjå ut ved årsslutt.  Men alt nå kan vi seia at helligdagstillegget på post 10400 og arbeidsgjevaravgifta vil få eit mindreforbruk – totalt kanskje på rundt 70 000 kr til saman.

Det må visast måtehald i bruk av midlar utover hausten der det er mogleg å spare.
Forslag til vedtak:
Statusrapport for rekneskapen blir teke til orientering.  

Gol kyrkjeleg fellesråd i møte 02.09.2020:

VEDTAK :
Statusrapport for rekneskapen blir teke til orientering.  
Det blir orientert om ny status  på neste møte.

Sak 35/20:
BUDSJETTFORSLAG DRIFT 2021
Saksdokument:






Arkiv: 112

1. Budsjettforslag drift Gol og Herad sokneråd for 2021

2. Forslag til auka beatlingssatsar for 2021
3. Budsjettdirektiv Gol kommune- e-post frå økonomisjef
4. FR- sak 28/20. Økonomiplan perioden 2021-2024.
Dokument 1 og 2 ligg ved saka.                                                                                                                           

Saksopplysningar:

I oppsett av budsjettforslag er det teke utgangspunkt i budsjettdirektivet som er sendt avdelingane i kommunen samt samtaler både med personalsjef og økonomisjef i kommunen.  Årets lønsjustering er enno ikkje kome i gang.  Alle lønsforhandlingar vart på grunn av covid-19 flytta til denne hausten.  Frontfaga er enno ikkje ferdig forhandla og det er desse forhandlingane som legg grunnlaget for dei andre forhandlingane innan offetleg verksemd.  Det er derfor mange usikre moment dette året.

Det som er lagt til grunn i dette framlegget er følgjande:

· Lønn. Det er teke utgangspunkt i reell lønn for august. Så er det fyrst lagt på 1,5 % lønsauke forventa i 2020 og etterpå lagt inn ein lønsauke på 3% for 2021.

· Betalingssatsane for neste år er auka med deflator som er sett til 1,4 %.

· Pensjonspremien er sett til 15% for neste år (redusert frå 16%). 
I auken av kommunalt tilskot er det berre lagt inn lønsauken for neste år. Denne vart ikkje så stor etter som pensjonspremien er redusert og dermed blir det også reduksjon på arbeidsgjevaravgift.  I tillegg var det i årets budsjett teke utgangspunkt i eit lønsoppgjer på 3,2 %, noko som ser ut til å bli mykje mindre (lagt inn 1,5%). Då blir auken frå årets budsjett til neste år liten.

Etter normal lønsauke var rekna ut og lagt til tilskotet, så er vikar på kyrkejgarden auka noko utifrå at stellavtaler har auka og vi har større inntekter enn før budsjettet på denne posten.  Det må fleire hender til når det blir fleire graver å stelle. 
Det er justert ein del postar innad når det gjeld driftsbudsjettet, men ingen auke totalt er lagt inn. Kommentar til nokon av postane:

· Husleieutgifter er redusert noko då det ikkje blir leige av samfunnshuset til konfirmantfestival neste år

· Betaling frå konfirmantar (inntektspost) og konfirmantopplæring (utgiftspost) er veldig usikre etter om det blir leir eller ei.  Det er vel utviklinga av korona som vil avgjera det om det er tilrådeleg å møtast på den måten.

· Festeavgifta har normalt vorte auka ca kvart 4 år og er ikkje foreslege auke dette året då det vart auka i fjor.
Økonomi:

Auke i lønnskostander er lagt inn med 58 000 kr meir enn i 2020.
Auke i inntekter er lagt inn med 46 000 kr meir enn i fjor før kommunalt tilskot er lagt inn.

Auke i summen som det blir søkt kommunen om er lagt inn med 39 000 kr meir enn i 2020.

Vurdering:

Det er laga eit nøkternt budsjett, men som i normale tider bør halde.  Det er fleire usikkerheitsfaktorar dette året enn vanleg grunna endring i aktivitetsnivået på grunn av covid-19 og blant anna at lønsjusteringane er så uvisse. I dette budsjettet har vi måtte legge inn lønsoppgjer for to år blant anna, noko som gjer det ekstra usikkert om vi har tal som er realistiske.
Forslag til vedtak:

1. Budsjettforslag for 2021 med ei total kostnadsramme på 6 578 000 kr vert vedteke og sendt Gol kommune i samband med budsjettarbeid for kommunen. 
2. Betalingssatsane vert auka med 1,4% i tråd med vedlagt liste.
3. Festavgifta er foreslege på same nivå som i 2020 – 190 kr per grav per år.
4. Det vert søkt kommunen om eit tilskot på 4 760 000 kr til drift. 
5. Tidlegare innsendt søknad om auke i vedlikehaldsbudsjettet med 50 000 kr årleg kjem i tillegg til summen i punkt 4.
Gol kyrkjeleg fellesråd i møte 02.09.2020:

VEDTAK :
1.
Budsjettforslag for 2021 med ei total kostnadsramme på 6 578 000 kr vert vedteke og sendt Gol kommune i samband med budsjettarbeid for kommunen. 

2.
Betalingssatsane vert auka med 1,4% i tråd med vedlagt liste.

3.
Festavgifta er foreslege på same nivå som i 2020 – 190 kr per grav per år.

4.
Det vert søkt kommunen om eit tilskot på 4 760 000 kr til drift. 

5.
Tidlegare innsendt søknad om auke i vedlikehaldsbudsjettet med 50 000 kr årleg kjem i tillegg til summen i punkt 4
FR-sak  36/20:
KONFIRMANTBETALING KONFIRMANT 2021










Arkiv: 332

Saksopplysningar:

Konfirmantane har kvart år etter at det vart leirdeltaking betalt ein eigenandel for opplegget.  Denne eigenandelen har ikkje vore retta direkte mot leir, men mot ting i konfirmantopplegget som går utover vanleg undervisning (leir, festival osv).

Avgifta har vorte fakturert på hausten slik at foreldra skulle sleppe å få desse utgiftene inn mot konfirmasjonen då det er mange andre utgifter då.  Med andre ord så har inntektene kome hausten før utgiftene på leir og festival og andre opplegg har kome.  

Det er nå eit spørsmål om vi skal fakturere neste års konfirmantar i haust.  Vi veit enno ikkje om det blir leir, men tenkjer at det blir det neppe.  Festival er bestemt at det ikkje blir neste år.

Prestane har i staden laga eit dagsopplegg på planleggingsdagen i november. Har fått melding om at total kostnad for dette opplegget vil vera 4000 kr for klatrepark.  

Vi har ikkje anledning til å ta betalt for konfirmantundervisning.  Den skal vera gratis. Det er derfor desse ekstraordinære tinga som har ligge i prisen.
Økonomi:

Eigenandelen for kvar konfirmant er 1130 kr i 2020. Det står ein budsjettpost på 45 000 kr for betaling frå deltakarar. I hovudsak har dette vore konfirmantbetaling.

Vurdering:

Det kjennest vanskeleg å sende faktura nå som det er veldig uvisst kva opplegg som kan gjennomførast for komande konfirmantkull.  Eit alternativ er å vente til over nyttår og heller dette året fakturere på våren om det skulle bli leir og andre opplegg vi er usikre på om blir.  Økonomisk blir det eit tap i 2020 då utgiftene frå leiren for inneverande kull ligg inne på utgiftsida.  På den andre sida vil ein kunne få inn betaling for to kull i 2021 om det skulle bli aktuelt.  Blir det ikkje leir i 2021, så vil det heller ikkje koma utgifter til dette i 2021.

Forslag til vedtak:

Fakturering av eigenbetaling til konfirmantane våren 2021 blir utsett fram til det blir kjent om det blir leir i 2021.  Dersom det ikkje blir leir, festival eller andre kostnadskrevjande ting i konfirmantundervisninga, blir det ikkje fakturert for konfirmantbetaling for dette kullet.
Gol kyrkjeleg fellesråd i møte 02.09.2020:

VEDTAK :
Fakturering av eigenbetaling til konfirmantane våren 2021 blir utsett fram til det blir kjent om det blir leir i 2021.  Dersom det ikkje blir leir, festival eller andre kostnadskrevjande ting i konfirmantundervisninga, blir det ikkje fakturert for konfirmantbetaling for dette kullet.
FR-sak 37/20: ORIENTERINGAR

· Brannvatn i Gol kyrkje

Nokon småe detaljer som har vorte jobba med blant anna at det må ein stoppar på pumpa om tanken går tom. Også ein liten detalj på det elektriske som måtte avklarast.  Etter at absolutt alt er på plass blir det testing og opplæring både til  brannvesen og tilsette.  
· Gjerde på stavkyrkjetomta

Det har nå kome svar frå fylkeskommunen at riksantikvaren har godkjent riving av gjerde utan å sette opp  nytt.  Stolpane skal kuttast ved muren.  Det trengs ein dugnad for å få dette gjort i haust.
· Personal
Litt om sommaren på kyrkjegardane og status for flytting av gravminner vart referert.

Det er gjort avtale om 3 mnd praksisplass saman med kyrkjetenar.  Dette er eit opplegg der personen arbeider hjå oss og lærer både om arbeidsmiljø og ulike praktiske oppgåver. Løna kjem direkte frå NAV til den som har praksisplass.  Det blir mogleg forlenging utover 3 mnd.

Diakonen har i administrasjonsutvalet fått innvilga 1 års permisjon utan løn  for å vera i Japan hjå familie og hjelpe dei.  Det er lyst ut etter vikar med søknadsfrist 15. september.

· Utviding av Gol kyrkjegard

Det blir jobba for anbodsutlysing i november med oppstart våren/sommaren 2021.
· Kamben kapelltomt
Ved sidan av Kamben kapelltomt som er eigd av soknerådet, er det ei lita stripe på andre sida av vegen inn til nokre hytter, som det er laga festeavtale på i 1978 der soknerådet festar arealet som var tenkt brukt til parkering.  Når vi får meir skriftleg dokumentasjon frå eigar av området, så vil det koma sak på dette i fellesrådet.

(Sjå vedlagte skisse over området)

· Nye lovverk og ny organisering av kyrkja
Kyrkjeverja orienterte kort om Ny trus- og livssynslov frå 01.01.2021 og litt om prosessen om ny organisering av kyrkja.  Den siste saka som det er innspelsrundar på nå, vil koma på høyring i 2021 etter at forslag er utforma.
· Kandidat til landsråd for KA
I samband med sak FR 27/20 der fellesrådet gjorde vedtak om å støtte eventuelle kandidatar frå Hallingdal, så er i etterkant det sendt inn forslag på Gerd Eli Berge frå Nesbyen.
Gol og Herad sokneråd i møte 02.09.2020

VEDTAK :

Sakene teke til orientering.
Dugnad med riving av gjerde på Gol stavkyrkjetomt blir annonsert og drive kampanje for å få folk til dugnaden på Fårefestivalen. (Dagen etter møtet fekk vi greie på at det ikkje er mogleg med stand på Fårefestivalen pga smittevernet)
___________________________________________________________________________

Adresse:
Kyrkjekontoret
Telefon 32 02 90 00
Bankgiro: 2324 07 12296


Gol Kommunehus
           E-post: kyrkja@gol.kommune.no   Org.nr: 976 989 988

3550 Gol


